ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ

	1. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	19.12.2023 թ. 

	
	N //43799-2023

	Առաջարկություններ չկան:
	Ընդունվել է ի գիտություն:

	2. ՀՀ պետական եկամուտների կոմիտե
	22.12.2023 թ. 

	
	N 01/3-3/77027-2023

	ՀՀ պետական եկամուտների կոմիտեն քննարկել է «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագիծը, ինչի կապակցությամբ հայտնում ենք հետևյալը։

Նախագծով առաջարկվում է ՀՀ հարկային օրենսգրքի 233-րդ հոդվածը լրացնել 8-րդ մասով, որին համապատասխան՝ տվյալ հարկային տարվա ընթացքում հարկատուի կողմից օրենսգրքի 233-րդ հոդվածի 1-ին մասով սահմանված հարկային պարտավորությունները ամբողջությամբ կատարված լինելու դեպքում՝ անշարժ գույքի կադաստր վարող մարմնի կող​մից անշարժ գույքի որակական կամ քանակական տվյալների ճշգրտման ժամանակ անշարժ գույքի հարկման բազայի փոփոխման արդյունքում առաջացած հարկի նկատմամբ տույժեր չեն հաշվարկվում։ 

ՀՀ հարկային օրենսգրքի՝

- 228-րդ հոդվածի 3-րդ մասի համաձայն՝ անշարժ գույքի գնահատումը կամ վե​րագնահա​տումը (օրենսգրքի 11-րդ բաժնում՝ կադաստրային գնահատում) կատարում է անշարժ գույքի կադաստր վարող մարմինը երեք տարին մեկ անգամ` կադաստրային գնահատ​ման հարկային տարվա հուլիսի 1-ի դրությամբ հաշվառված տվյալներով: Գնահատ​ված կամ վերագնահատված կադաստրային արժեքը (հաշվարկային զուտ եկամուտը) հիմք է ընդունվում գնահատման կամ վերագնահատման հարկային տարվան հաջորդող երեք հար​կային տարիների համար հարկման բազան որոշելու համար, բացառությամբ նույն հոդվածի 4-րդ մասով սահմանված դեպքերի,

- 233-րդ հոդվածի 6-րդ մասի համաձայն՝ անշարժ գույքի հարկի հաշվարկի հետ չհամաձայնելու դեպքում անշարժ գույքի հարկ վճարողները հարկման օբյեկտ համարվող անշարժ գույքի մասով անշարժ գույքի հարկի հաշվարկի ճշգրտման նպատակով կարող են դիմել համապատասխան հաշվառող մարմիններին, իսկ հարկման բազայի ճշգրտման նպատակով անհրաժեշտ տեղեկություններ ու տվյալներ ստանալու նպատակով կարող են դիմել անշարժ գույքի կադաստր վարող մարմին: Հաշվառող կամ լիազոր մարմինները նշված տեղեկությունները տրամադրում են դիմումները ստանալուց հետո` երեք աշխատանքային օրվա ընթացքում,
- 248-րդ հոդվածի 3-րդ մասի համաձայն՝ հաշվառող մարմինները, հիմք ընդունելով շարժական գույքի կադաստր վարող մարմնից օրենսգրքի 250-րդ հոդվածով սահմանված կարգով ստացված տեղեկությունները, օրենսգրքի 12-րդ բաժնով սահմանված կարգով հաշ​վարկում են փոխադրամիջոցների գույքահարկ վճարողների փոխադրամիջոցների գույքա​հար​կի գումարները և մինչև ընթացիկ հարկային տարվա նոյեմբերի 1-ը փոխադրամիջոցների գույքահարկ վճարողներին ներկայացնում են փոխադրամիջոցների գույքահարկի վճարման ծանուցագրեր (այդ թվում` ուղարկում են փոստով կամ հանձնում են առձեռն):

Նույն հոդվածի 6-րդ մասի համաձայն՝ փոխադրամիջոցների գույքահարկի հաշվարկի հետ չհամաձայնելու դեպքում փոխադրամիջոցների գույքահարկ վճարողները հարկման օբյեկտ համարվող փոխադրամիջոցի մասով փոխադրամիջոցների գույքահարկի հաշվարկի ճշգրտման նպատակով կարող են դիմել համապատասխան հաշվառող մարմիններ, իսկ հարկ​ման բազայի ճշգրտման նպատակով անհրաժեշտ տեղեկություններ ու տվյալներ ստանալու նպատակով կարող են դիմել շարժական գույքի կադաստր վարող մարմին։

Այսպիսով, հաշվի առնելով այն, որ և անշարժ գույքի հարկը, և փոխադրամիջոցների գույքահարկը հաշվառող մարմինները հաշվարկում են համապատասխան լիազոր մարմին​ներից՝ անշարժ գույքի կադաստր վարող մարմնից և շարժական գույքի կադաստր վարող մարմնից ստացված՝ համապատասխանաբար անշարժ գույքի հարկով հարկման բազայի և փոխադրամիջոցների գույքահարկով հարկման բազայի վերաբերյալ տվյալների հիման վրա, ուստի փոխադրամիջոցների գույքահարկով հարկման բազայի ճշգրտման դեպքում ևս առաջանում է խնդրո առարկա հարցը, առաջարկում ենք խնդրի կարգավորման նպատակով նախագծով սահմանել ընդհանուր կարգավորում։ Մասնավորապես, առաջարկում ենք սահ​մանել, որ անշարժ գույքի կադաստր վարող մարմնի և շարժական գույքի կադաստր վարող մարմնի կողմից համապատասխանաբար անշարժ գույքի հարկով հարկման բազայի և փո​խադրա​միջոցների գույքահարկով հարկման բազայի ճշգրտման արդյունքում առաջացած հարկի գումարների նկատմամբ տույժեր չեն հաշվարկվում, եթե հարկ վճարողը համապա​տասխան հաշվետու ժամանակաշրջանի համար վճարել է անշարժ գույքի հարկի, փոխադ​րամի​ջոցների գույքահարկի գումարները։ Միաժամանակ, նկատի ունենալով այն, որ տույժե​րի հաշվարկման հետ կապված կարգավորումները սահմանված են օրենսգրքի 401-րդ հոդվածով, հայտնում ենք, որ առաջարկվող փոփոխությունն անհրաժեշտ է կատարել օրենսգր​քի 401-րդ հոդվածում։
	Չի ընդունվել:

Առաջարկությունը Կադաստրի կոմիտեի գործառույթներին վերաբերելի չէ, քանզի վերջինս հանդիսանում է միայն անշարժ գույքի կադաստր վարող մարմին:
Ընդունվել է:

Լրացումը կատարվել է 401-րդ հոդվածում:

	3. ՀՀ տարածքային կառավարման և ենթակառուցվածքների նախարարություն
	26.12.2023 թ. 

	
	N ԳՍ/23.3/39807-2023

	Ձեր կողմից ներկայացված  «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագծի վերաբերյալ առաջարկություններ և դիտողություններ չունենք:


	Ընդունվել է ի գիտություն:

	
	

	
	

	4. ՀՀ էկոնոմիկայի նախարարություն
	03.01.2024 թ.

	
	N 01/24857-2023

	Ի պատասխան Ձեր՝ 2023 թվականի դեկտեմբերի 14-ի թիվ ՍԹ/17512-2023 գրության, քննության առնելով «Հայաստանի Հանրապետության հարկային օրենսգրքում լրացում կատարելու մասին» օրենքի նախագիծը, որով առաջարկվում է անշարժ գույքի հարկը ամբողջությամբ վճարված լինելու դեպքում տույժեր չհաշվարկել անշարժ գույքի կադաստր վարող լիազոր մարմնի կողմից անշարժ գույքի որակական կամ քանակական տվյալների ճշգրտումների ժամանակ հարկման բազայի փոփոխման արդյունքում առաջացած հարկի նկատմամբ, հայտնում ենք, որ Էկոնոմիկայի նախարարությունն առարկություններ և առաջարկություններ չունի։

Միաժամանակ, Էկոնոմիկայի նախարարությունը դրական է գնահատում բոլոր այն նախաձեռնությունները, որոնք հետապնդում են տնտեսավարողների իրավունքները և օրինական շահերը պաշտպանելու նպատակ։
	Ընդունվել է ի գիտություն:

	5. ՀՀ արդարադատության նախարարություն
	13.02.2024 թ.

	
	N /27.3/5663-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության հարկային օրենսգրքում լրացում կատարելու մասին» օրենքի նախագծի վերաբերյալ 

1. «Հայաստանի Հանրապետության հարկային օրենսգրքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասով Հայաստանի Հանրապետության հարկային օրենսգրքի (այսուհետ՝ Օրենսգիրք) 401-րդ հոդվածում լրացվող նոր 4-րդ մասի «հարկատուի» բառն անհրաժեշտ է փոխարինել «հարկ վճարողի» բառով՝ նկատի ունենալով Օրենսգրքում կիրառվող հասկացությունները:
	Ընդունվել է:

	2. Նախագծի 2-րդ հոդվածի 1-ին մասի «տարածվում» բառից առաջ առաջարկում ենք լրացնել «դրա գործողությունը» բառերը, իսկ «նկատմամբ» բառն անհրաժեշտ է փոխարինել «վրա» բառով:
	Ընդունվել է:
Ընդունվել է:

	5. ՀՀ ֆինանսների նախարարություն
	19.02.2024 թ.

	
	N 01/2-3/25299-2023

	1. Նախագծով առաջարկվում է սահմանել, որ տվյալ հարկային տարվա ընթացքում հար​կատուի կողմից ՀՀ հարկային օրենսգրքի 233-րդ հոդվածի 1-ին մասով սահմանված հար​​կային պարտավորություններն ամբողջությամբ կատարված լինելու դեպքում անշարժ գույքի կադաստր վարող մարմնի կողմից անշարժ գույքի որակական կամ քանակական տվյալների ճշգրտման ժամանակ անշարժ գույքի հարկման բազայի փոփոխման արդյուն​քում առաջացած հարկի նկատմամբ տույժեր չեն հաշվարկվում:

Այս առումով, հայտնում ենք, որ քննարկման ներկայացված խմբագրությամբ նախագծի ընդունման դեպքում կստացվի այնպես, որ անշարժ գույքի հարկի գծով պար​տա​վորու​թյուն​ների վերահաշվարկի դեպքում լրացուցիչ պարտավորությունների մասով առհասարակ տույ​ժեր չեն հաշ​վարկ​վելու: Նշյալ մոտեցումը համարում ենք խնդրա​հարույց, քանի որ այդ դեպ​քում անշարժ գույքի հարկ վճարողները երբեք շահագրգռ​ված չեն լինի վճարել լրացուցիչ հաշ​վարկ​ված հարկի գումարները: Մյուս կողմից, այդ մոտեցումը հակադրվում է նաև հարկ​ման արդա​րության և հավասարության սկզբունք​ներին:

Հաշվի առնելով վերոգրյալը՝ առաջարկում ենք նախագծի 1-ին հոդվածով ՀՀ հարկային օրենսգրքի 233-րդ հոդվածում լրացվող 8-րդ մասը շարադրել հետևյալ խմբագրությամբ.

«8. Որևէ հաշվետու ժամանակաշրջանի մասով հաշվարկված հարկային պար​տա​վո​րու​թյուններն ամբողջությամբ կատար​ված լինելու դեպքում անշարժ գույքի կադաստր վարող մարմնի կողմից անշարժ գույքի որա​կա​կան կամ քանակական տվյալների ճշգրտման արդ​յուն​քում անշարժ գույքի հարկով հարկման բազայի փոփոխման հետևան​քով առա​ջա​ցած անշարժ գույքի հարկի գումարների նկատմամբ մինչև փոփոխությունների կատար​ման հար​կա​յին տար​վան հաջորդող հարկային տարվա դեկտեմբերի 1-ը ներառյալ տույժեր չեն հաշ​վարկ​​վում։»:
	Ընդունվել է մասամբ:
Նախագծով հստակեցվել է, որ տույժեր չեն հաշվարկվում բացառապես անշարժ գույքի հարկի գծով արդեն իսկ կատարված հարկային պարտավորությունների մասով: 

	2. Նախագծի 2-րդ հոդվածով առաջարկվում է սահմանել, որ նախագծով նախա​տես​վող կարգավորումը տարածվում է 2021 թվականի հունվարի 1-ից ծագած իրա​վա​հա​րա​բե​րու​թյուն​ների նկատմամբ:

Այս առումով, հայտնում ենք, որ գործ​նականում կարող են լինել դեպ​քեր, երբ անշարժ գույքի կադաստր վարող մարմնի կող​մից անշարժ գույքի որակական կամ քանակական տվյալ​ների ճշգրտման արդյունքում հարկ վճա​րողներին արդեն իսկ առաջադրվել են լրա​ցու​ցիչ հարկային պարտավորություններ, այդ թվում՝ տույժեր, և որոնք կատարվել են վեր​ջին​ներիս կողմից:

Հաշվի առնելով վերոգրյալը՝ հայտնում ենք, որ պարզ չէ, թե արդյոք խնդրո առարկա դեպ​​քե​րում արդեն իսկ վճարված տույժի գումարները վերադարձվելու են, և եթե այո, ապա ինչ​պես:

Ամփոփելով վերոգրյալը՝ հայտնում ենք, որ առաջարկությունը լրացուցիչ քննարկման կարիք ունի:
	Ընդունվել է:
Նախագծի 2-րդ հոդվածում «2021» թիվը փոխարինվել է «2024» թվով:

	6. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	26.04.2024 թ. 

	
	N 02/16.2/15312-2024


	1. Նախագծով նախատեսվում է սահմանել, որ «որևէ հաշվետու ժամանակաշրջանի մասով հաշվարկված հարկային պարտավորություններն ամբողջությամբ կատարված լինելու դեպքում անշարժ գույքի կադաստր վարող մարմնի կողմից անշարժ գույքի որակական կամ քանակական տվյալների ճշգրտման արդյունքում անշարժ գույքի հարկով հարկման բազայի փոփոխման հետևանքով այդ հարկային պարտավորությունների մասով առաջացած անշարժ գույքի հարկի գումարների նկատմամբ տույժեր չեն հաշվարկվում»: Ներկայացված կարգավորուման մեջ գտնում ենք, որ հստակեցման անհրաժեշտություն ունի «որակական և քանակական տվյալներ» հասկացությունը, քանի որ պարզ չէ, թե անշարժ գույքի կադաստր վարող մարմնի համար անշարժ գույքի հարկով հարկման բազայի փոփոխման հանգամանքը արդյո՞ք գործող օրենսդրությամբ բացահայտված է համապատասխան ձևակերպմամբ:
	Ընդունվել է:

Նախագիծը լրամշակվել է։



	2. Նախագծի կարգավորման տիրույթում հարկ ենք համարում անդրադառնալ Հարկային օրենսգրքի 44-րդ հոդվածի 8-րդ մասին, որով սահմանված է, որ «որևէ տեղեկություն հիմք չի հանդիսանում հարկ վճարողի հարկային պարտավորության հաշվարկման և գանձման համար, քանի դեռ հարկ վճարողը դրան ծանոթանալու և համապատասխան բացատրություններ տալու հնարավորություն չի ունեցել (...)»: Արդյունքում, նախագծի կարգավորումներից պարզ չէ, թե հարկ վճարողը նման պարագայում ինչպիսի մեխանիզմներով է օժտված՝ ծանոթանալու անշարժ գույքի կադաստր վարող մարմնի կողմից անշարժ գույքի որակական կամ քանակական տվյալների ճշգրտման արդյունքներից: Ուստի, գտնում ենք, որ այն նույնպես լրացուցիչ պարզաբանման անհրաժեշտություն ունի:
	Ընդունվել է ի գիտություն։

   Անշարժ գույքի հարկման բազայի փոփոխությունը կատարվելու է շահագրգիռ անձանց դիմումի կամ անշարժ գույքի կադաստր վարող լիազոր մարմնի նախաձեռնությամբ, հետևաբար՝ շահագրգիռ անձանց կողմից ներկայացված դիմումների դեպքում հարկման բազայի փոփոխման արդյունքների վերաբերյալ դիմումատուները գրավոր տեղեկացվելու են։ Միաժամանակ, սույն օրենսդրական նախաձեռնությունը վատթարացնող նորմ չի հանդիսանում։
   Միաժամանակ հայտնում ենք, որ ներկայացված դրույթը վերաբերելի է հարկ վճարողի հարկային պարտավորությունը հաշվարկելու և գանձելու իրավահարաբերություններին, հետևաբար՝ վերջինիս վերաբերյալ ծանուցման մեխանիզմների մշակումը դուրս է Կադաստրի կոմիտեի իրավասությունների շրջանակներից, հաշվի առնելով այն հանգամանքը, որ Կադաստրի կոմիտեն հանդիսանում է միայն համապատասխան տեղեկատվություն տրամադրող մարմին:

	7. ՀՀ վարչապետի աշխատակազմի ֆինանսատնտեսագիտական վարչություն
	26.04.2024 թ. 

	
	N 02/16.2/15312-2024

	1. Օրենքի նախագծի հիմնավորման մեջ նշվում է, որ «Անշարժ գույքի գնահատման կամ վերագնահատման տվյալները (հարկման բազաները) հարկ հաշվառող մարմինների տրամադրելուց հետո առկա են դեպքեր, երբ անշարժ գույքի հարկ վճարողի կողմից կատարված են լինում տվյալ հարկային տարվա հարկային պարտավորությունները և անշարժ գույքի կադաստր վարող լիազոր մարմնի կողմից անշարժ գույքի որակական կամ քանակական տվյալների ճշգրտման արդյունքում փոփոխվում է տվյալ անշարժ գույքի հարկման բազան ու հարկման բազայի փոփոխման արդյունքում առաջացած հարկի նկատմամբ հաշվարկվում են տույժեր։ Արդյունքում տվյալ հարկային տարվա ընթացքում անշարժ գույքի հարկային պարտավորությունները բարեխիղճ կատարած հարկատուի համար հարկման բազայի փոփոխման արդյունքում հաշվարկվում են տույժեր»։
 Այսինքն, հիմնավորման մեջ հստակ նշվում է այն պայմանը, որի դեպքում կգործի ներկայացված առաջարկությունը և կվերաբերվի «տվյալ հարկային տարվա ընթացքում անշարժ գույքի հարկային պարտավորությունները բարեխիղճ կատարած հարկատուին»: 
Սակայն, օրենքի նախագծում որպես պայման նշված է, ոչ թե «տվյալ հարկային տարվա ընթացքում անշարժ գույքի հարկային պարտավորությունները» կատարելը, այլ նշված է «Որևէ հաշվետու ժամանակաշրջանի մասով հաշվարկված հարկային պարտավորություններն ամբողջությամբ կատարված լինելու» դեպքը: Ստացվում է, որ օրենքի նախագծով նախատեսված դեպքում բոլոր տեսակի հարկային պարտավորությունները (օրինակ՝ շահութահարկ, եկամտային հարկ, ավելացված արժեքի հարկ և այլն) հարկատուի կողմից պետք է ամբողջությամբ կատարված լինելն: Այսինքն, օրենքի նախագծով նախատեսվող տույժերի չհաշվարկումը  կարող է տեղի ունենալ, եթե հաշվետու ժամանակաշրջանում հարկատուն իր կողմից վճարվող բոլոր հարկատեսակի գծով հարկային պարտավորությունները ամբողջությամբ կատարած կլինի:
Գտնում ենք, որ առկա է հակասություն օրենքի նախագծի ու օրենքի նախագծի հիմնավորման միջև: 

2. Օրենքի նախագծով նախատեսվում է, որ «կադաստր վարող մարմնի կողմից անշարժ գույքի որակական կամ քանակական տվյալների ճշգրտման արդյունքում անշարժ գույքի հարկով հարկման բազայի փոփոխման հետևանքով այդ հարկային պարտավորությունների մասով առաջացած անշարժ գույքի հարկի գումարների նկատմամբ տույժեր չեն հաշվարկվում»: 
Անհրաժեշտ է նշել, որ բացակայում է «անշարժ գույքի որակական կամ քանակական տվյալներ»-ի սահմանումը, ուստի պարզ չէ, թե հարկային մարմինը ինչպես պետք է հավաստիանա, որ կադաստր վարող մարմնի կողմից անշարժ գույքի հարկով հարկման բազայի փոփոխությունը արդյունք է  «անշարժ գույքի որակական կամ քանակական տվյալների ճշգրտման» և ոչ, օրինակ, հետևանք՝  հարկ վճարողի կողմից կատարված որևէ գործողության: 
Գտնում ենք, որ «անշարժ գույքի որակական կամ քանակական տվյալներ»-ի հստակեցման բացակայությունը օրենքի նախագծով կատարվող առաջարկությունը կդարձնի ոչ կիրառելի:
Ելնելով վերոհիշյալից, առաջարկում ենք օրենքի նախագիծը և հիմնավորումը լրամշակել վերը նշված դիտողություններին և առաջարկություններին համապատասխան:
	Ընդունվել է:

Նախագծի հիմնավորումը լրամշակվել է։

Ընդունվել է:
Նախագիծը լրամշակվել է։
Ընդունվել է:

Նախագիծը լրամշակվել է։



	8․ Ֆինանսատնտեսական նախարարական կոմիտեի 04-06-2024թ․

նիստ

Վարչապետի աշխատակազմի ֆինանսատնտեսագիտական վարչություն
	

	ԵԶՐԱԿԱՑՈՒԹՅՈՒՆ

«Հայաստանի Հանրապետության հարկային օրենսգրքում լրացում կատարելու մասին» Հայաստանի Հանրապետության օրենքի նախագծի լրամշակված տարբերակի վերաբերյալ 

Գտնում ենք, որ օրենքի նախագիծը ներկայացված խմբագրությամբ խնդրահարույց է: Այսպես.

1.
 Օրենքի նախագծով նախատեսվող «Որևէ հաշվետու ժամանակաշրջանի մասով» եզրույթից պարզ չէ, թե այն, որ հաշվետու ժամանակաշրջանի համար է գործելու, օրինակ՝ արդյո՞ք այն  գործելու է անշարժ գույքի հարկի համար սահմանված վաղեմության ժամկետ համարվող հաշվետու ժամանակաշրջանի մասով:

Գտնում ենք, որ անհարժեշտ է որոշակիացնել  «Որևէ հաշվետու ժամանակաշրջանի մասով» եզրույթը:
	Ընդունվել է:
Նախագիծը լրամշակվել է:

	2.
Օրենքի նախագծով նախատեսվող «այդ հարկային պարտավորությունների մասով առաջացած անշարժ գույքի հարկի գումարների» եզրույթից պարզ չէ, թե որոնք են «այդ հարկային պարտավորությունները», որոնց «նկատմամբ տույժեր չեն հաշվարկվում»: 

Գտնում ենք, որ այս անորոշության հետևանքով օրենքը չի կարող գործել և կստեղծվի կամայական լուծման հնարավորություն:
	Ընդունվել է:
Դրույթը հստակեցվել է:

	3.
Օրենքի նախագծով նախատեսվում է, որ «շահագրգիռ անձանց դիմումի կամ անշարժ գույքի կադաստր վարող մարմնի նախաձեռնությամբ սխալների ուղղման ժամանակ՝ «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքով սահմանված գնահատման կարգերով հաշվարկվող բանաձևերում շինության կամ հողամասի մակերեսի կամ գործակիցների մեծությունների փոփոխման արդյունքում անշարժ գույքի հարկով հարկման բազայի փոփոխման հետևանքով այդ հարկային պարտավորությունների մասով առաջացած անշարժ գույքի հարկի գումարների նկատմամբ տույժեր չեն հաշվարկվում»: 

Պարզ չէ, թե հաշվառող մարմինը ինչպես պետք է հավաստիանա «շահագրգիռ անձանց դիմումի» կամ  «անշարժ գույքի կադաստր վարող մարմնի նախաձեռնությամբ սխալների ուղղման ժամանակ՝ «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքով սահմանված գնահատման կարգերով հաշվարկվող բանաձևերում շինության կամ հողամասի մակերեսի կամ գործակիցների մեծությունների փոփոխման» հանգամանքների մասին, որպեսզի այդ պայմանների պահպանված լինելու դեպքում տույժեր չհաշվարկի: 

Գտնում ենք, որ օրենքի նախագծում այս պայմանների առկայություն դեպքում ևս  օրենքը չի կարող գործել և նույնպես կստեղծվի կամայական լուծման հնարավորություն:
	Ընդունվել է:
Դրույթը և Նախագծի հիմնավորումները լրամշակվել են:

	4.
Օրենքի նախագծից պարզ չէ նաև, թե «այդ հարկային պարտավորություններ»-ի նկատմամբ տույժերի չհաշվարկումը պետք է վերաբերվի միայն տվյալ հաշվետու ժամանակաշրջանին, թե «այդ հարկային պարտավորությունները» ինչքան էլ ուշ կատարվեն, օրինակ՝ վճարվեն դրանց հաշվարկելու հաշվետու ժամանակշրջանին հաջորդող երկու տարի հետո, միևնունն է դրանց ուշ վճարման համար տույժեր չեն հաշվարկվելու:
	Ընդունվել է:
Դրույթը հստակեցվել է:

	5.
Պարզ չէ այն հարկման օբյեկտը, որի գծով տույժեր չեն կիրառվելու: Այսինքն պարզ չէ առաջարկվող տույժերի չհաշվարկելը վերաբերելի է միայն այն անշարժ գույքի օբյեկտների նկատմամբ, որնց համար հաշվետու ժամամակշրջանում արդեն իսկ հաշվարկված են հարկեր, թե վերաբերվելու է նաև այն հարկման օբյեկտ հանդիսացող անշարժ գույքին, որի համար այդ հաշվետու ժամանակհատվածում անշարժ գույքի հարկ չի հաշվարկվել:
	Ընդունվել է:
Նախագիծը և հիմնավորումները լրամշակվել են: 

	6.
Օրենքի նախագծի հիմնավորման մեջ բացակայում է  ռազմավարական փաստաթղթերի հետ կապի վերաբերյալ տեղեկատվությունը:

Ելնելով վերոհիշյալից, գտնում ենք ներկայացված խմբագրությամաբ օրենքի նախագիծը անընդունելի: Առաջարկում ենք օրենքի նախագիծը և հիմնավորումը լրամշակել վերը նշված դիտողություններին և առաջարկություններին համապատասխան:
	Ընդունվել է:

